
	    1.
	ՀՀ Ֆինանսների նախարարություն
(առձեռն փոխա)


	Անհասկանալի է «Նոտարիատի համակարգի զարգացման հայեցակարգին հավանություն տալու մասին» ՀՀ կառավարության որոշման նախագծի (այսուհետ` Նախագիծ) 1-ին կետով հաստատվող հավելվածի (այսուհետ` Հավելված) 8-րդ կետի 7-րդ ենթակետի տրամաբանությունը, քանի որ գործող օրենդրությամբ հստակ տարանջատված են, թե կատարողական գործողություններ, թե արդարադատություն իրականացնող սուբյեկտների գործառույթները և նոտարին վերապահել իր իսկ վավերացված գործարքների կատարմանը վերահսկող գործառույթ` անընդունելի է և տեխնիկապես անհնար, հակառակ դեպքում կխեղվի ինչպես Հայաստանի Հանրապետության դատական համակարգի, այնպես էլ դատական ակտերի հարկադիր կատարման ծառայության գործունության իմաստը և սկզբունքները: 

	Չի ընդունվել: Նոտարը նպաստում է արդարադատության իրականացմանը, այլ ոչ թե իրականցնում է արդարադատություն, այն փաստերի ճանաչման միջոցով նպաստում է  իրավունքի վերականգնմանը՝ միաժամանակ նպաստելով դատական համակարգի ծանրաբեռնվածության նվազեցմանը: Միայն նոտարին չէ վերապահվում իր իսկ վավերացված գործարքների կատարմանը վերահսկող գործառույթ` նշված գործողությունը, ինչպես և մնացած նոտարական գործողությունների կատարումը, ենթակա կլինեն դատական վերահսկողության:  
	Նախագծում փոփոխություններ չեն կատարվել:

	    2.
	ՀՀ Ֆինանսների նախարարություն


	Հավելվածի 8-րդ կետի 8-րդ ենթակետը իրենից ներկայացնում է ռիսկայնություն պարունակող դրույթ, քանի որ զուտ տեխնիկական տեսանկյունից հնարավոր է կեղծ լիազորագրերի արտահոսք (օրինակ`իրավաբանական անձի ոմն «հնարամիտ» աշխատակից` կոտրելով տնօրենի մուտքային գաղտնաբառը լիազորում է երրորդ անձի այս կամ այն գործարքը կատարելու համար և ընկերությանը հասցնում զգալի վնասներ), իսկ նոտարի բուն գործառույթներից մեկն էլ այն է, որ հաստատի ինքնությունը, ստուգի նրա գործունակությունը, վերջինիս կողմից ներկայացրած իրավահաստատող փաստաթղթերի իսկությունը և համապատասխանությունը օրենսդրությանը և այլն: 
	Ուստի գտնում ենք, որ հատկապես անվտանգության և ռիսկայնությունը բացառելու նկատառումներով հիշյալ դրույթը պետք է Հավելվածից հանվի:

	Չի ընդունվել: Ներկայումս առավել հավանական է կնիքների կեղծ արտահոսքը, քան լիազորագրերի: Այն էլեկտրոնային նոտարի համակարգի մաս է կազմում և առավել ապահով համակարգ է: Ուստի նպատակահարմար չէ նշված դրույթը հայեցակարգից հանել:
	Նախագծում փոփոխություններ չեն կատարվել:

	3.



	

ՀՀ Ֆինանսների նախարարություն

	Հավելվածի 8-րդ կետի 11-րդ ենթակետը առաջ է բերելու գործարքի գնի քողարկում, քանի որ տոկոսային սակագների անցնելու դեպքում, անձը պակաս գումար վճարելու շարժառիթով թաքցնելու է գործարքի իրական գինը, որն էլ իր հերթին առաջ է բերելու կոռուպցիոն ռիսկ կամ հարկվող գործարքներից հարկերի թաքցնում կամ խուսափում (կախված հարկման շեմից), ուստի առաջարկում ենք վերանայել սույն դրույթը` սակագները սահմանել առավել իրատեսական դիրքերից: Բացի այդ, տոկոսային սակագներին անցնելու դեպքում կխախտվի գործարքների գնի տոկոսային հարաբերակցությունը. օրինակ,  ինչպիսի լուծում է կանխատեսվում փոխառության պայմանգրի կամ խառը պայմանագրերին, ինչպես նաև քաղաքացիական օրենսգրքով սահմանված այն պայմանագրերի պարագայում, որով գին նախատեսված չէ:

	Չի ընդունվել: Հարկերից խուսափելու վրա տվյալ մոդելը այդքան էլ չի ազդում, դա ավելի շատ հարկային վարչարարաության խնդիրն է: Սակայն սակագին սահմանելը ավելի շատ կոռուպցիոն ռիսկ է իր մեջ պարունակում քանց, տոկոսայինը:
Տոկոսային մոդելի դեպքում պետք է հաշվի առնել, որ նախքան նոտարին դիմելը գոյություն ունի  այլընտրանքային տարբերակ՝ Անշարժ գույքի կադաստրում տիպային ձևերի կնքումը, հետևաբար նոտարներին դիմելու են իրական իրավաբանական խորհրդատվության անհրաճեշտություն ունեցողները: Նոտարը նրանց բացատրելու է հնարավոր ռիսկերը, հետևանքները և իր կողմից ոչ թե տոկոսի չափով այլ ամբողջ գործարքի չափով կնքվող պատասխանատվությունը, ինչը նպաստում է նոտարի որպես այդպիսին որակի բարձրացմանը և ծառայությունների որակի բարելավմանը: Մյուս դեպքում Նոտարը բացատրում է գործարքի իրական գնի (անշարժ գույքի արժեքի) թակցնելու հետևանքները և հետագայում դատական պրակտիկայի արդյունքում խնդիրը կլուծվի: Միաժամանակ պետք է հաշվի առնել տոկոսային մոդելի դեպքում անցումը նյութական պատասխանատվության:(Գործարքի գնի չափով պատասխանատվության:)
	Նախագծում փոփոխություններ չեն կատարվել:

	4.
	ՀՀ Ֆինանսների նախարարություն

	Հավելվածի 9-րդ կետի 13-րդ ենթակետը սահմանում է մի շարք` դատարանին ընդդատյա հարցերով որոշումների կայացման հնարավորության փոխանցում նոտարներին` թողնելով նշված գործողությունների նկատմամբ դատական վերահսկողության հնարավորությունը: Գտնում ենք, որ սույն դրույթով խախտվում է Հայաստանի Հանրապետության Սահմանադրության 5-րդ հոդվածը, համաձայն որի` պետական իշխանությունն իրականացվում է Սահմանադրությանը և օրենքներին համապատասխան` օրենսդիր, գործադիր և դատական իշխանությունների բաժանման և հավասարակշռման հիման վրա:
Պետական և տեղական ինքնակառավարման մարմիններն ու պաշտոնատար անձինք իրավասու են կատարելու միայն այնպիսի գործողություններ, որոնց համար լիազորված են Սահմանադրությամբ կամ օրենքներով, Հայաստանի Հանրապետության Սահմանադրության 91-րդ հոդվածը, համաձայն որի` Հայաստանի Հանրապետությունում արդարադատությունն իրականացնում են միայն դատարանները` Սահմանադրությանը և օրենքներին համապատասխան:
«Նոտարիատի մասին» Հայաստանի Հանրապետության օրենքի 3-րդ հոդվածի 1-ին մասը սահմանում է` նոտարն արդարադատության իրականացմանը նպաստող հանրային ծառայություններ իրականացնող անձ է, որը Հայաստանի Հանրապետության անունից, Հայաստանի Հանրապետության Սահմանադրությանը և օրենքներին համապատասխան, իրականացնում է սույն օրենքով նախատեսված նոտարական գործողություններ և ծառայություններ:
Ուստի ելնելով դատարանների կողմից արդարադատության իրականացնելու սկզբունքից, Հավելվածի հիշյալ դրույթը գտնում ենք աննպատակահարմար և Հայաստանի Հանրապետության օրենսդրությանը հակասող:
Միևնույն ժամանակ, որպես հարցի լուծում առաջարկում ենք, որպեսզի ոչ թե մի շարք` դատարանին ընդդատյա հարցերով որոշումների կայացման հնարավորությունը փոխանցվի նոտարին, այլ վերջիններիս շարունակեն քննվել դատարանի կողմից, որով գործի քննության ընթացքում հնարավորություն կստեղծվի կամ գործը հատուկ վարույթից փոխանցել հայցային վարույթ կամ այն քննել պարզեցված ընթացակարգով` ապահովելով  վերջիններիս պակաս ժամանակատար և ծախսատար լինելը:

Բացի այդ, հաշվի առնելով, որ Հավելվածով ընդհանուր առմամբ բարձրացվել են նոտարական համակարգի գործունեության ադարարադատությանը օժանդակելու և արդարադատության իրականացման հետ կապված հիմնախնդիրներ, ուստի հիմք ընդունելով Հայաստանի Հանրապետության Սահմանադրության 49-րդ հոդվածի դրույթը, համաձայն որի` Հանրապետության Նախագահը հետևում է Սահմանադրության պահպանմանը, ապահովում է օրենսդիր, գործադիր և դատական իշխանությունների բնականոն գործունեությունը: Հանրապետության Նախագահը Հայաստանի Հանրապետության անկախության, տարածքային ամբողջականության և անվտանգության երաշխավորն  է,  կարևորում ենք Հայաստանի  Հանրապետության Նախագահի աշխատակազմի կարծիքը սույն Հավելվածի վերաբերյալ:

	Չի ընդունվել:Նոտարը  արդարադատությանը աջակցող մարմնի գործառույթ է ստանձնում, որի համար անհրաժեշտ է մի շարք՝ դատարանին ընդդատյա հարցերով՝ վեճերի բացակայության դեպքում, որոշումների կայացման հնարավորությունը փոխանցել նոտարներին՝ թողնելով նշված գործողությունների նկատմամբ դատական վերահսկողության հնարավորությունը: Այստեղից ակնհայտ է, որ նոտարը վեճեր չի լուծում,այսինքն չի իրականացնում արդարադատություն և չի ստանձնում դատարական իշխանության գործառույթներ, այն նպաստում է արդարադատության իրականացմնը, իրավաբանական փաստերի ճանաչման միջոցով: Ուստի նպատակահարմար չէ նշված դրությը Հայեցակարգից հանելը:
















































ՀՀ Նախագահի աշխատակազմի կարծիքը արդեն իսկ ստացվել է, ամփոփվել և ուղարկվել է ՀՀ կառավարություն:
	Նախագծում փոփոխություններ չեն կատարվել:

	5.
	ՀՀ Ֆինանսների նախարարություն

	Անհրաժեշտ է ուղղել Նախագծի համարակալումը:
	Ընդունվել է:
	Նախագծի համարակալումը արդեն իսկ փոփոխվել է, նախկին առաջարկությունների հիման վրա:






